
Upplýsingar um stærð kælikerfis og magn ammoníaks  
 
Tekið saman af Guðmundi H. Hannessyni, Kælismiðjan Frost ehf.,  þann 4. júní 2024. 
 
Í dag eru tvö sjálfstæð NH3 (ammoniak) dælukerfi það eldra stendur utan við útvegg vélasals en það nýrra í vélasal ÍFV-Þórshöfn eldra kerfið 
keyrir á lárétta plötufrysta í vinnslusal ásamt kælingu á hráefnisrýmum, hitt dælukerfið hefur fram til þessa eingögnu keyrt á IQF lausfrysti. 
Miðað er við í þessari aðgerð að sameina kerfin á þrýstihlið með nýju millisafnhylki og safnhylki (nýja safnhylkið hefur 21.000 m3 rýmd) en þau 
eldi tvö til samans eru með 14.800m3 rýmd. 
Samtals hafa því dælukerfin tvö ásamt nýju safnhylki rýmd upp á 50.400 m3 
 
Miðað er við að nýja frystigeymslan (ásamt mögulegri stækkun á henni) verði tengd við dælukerfi lausfrystis (nýrra dælukerfið) sem rúmar þessa 
afkastaaukningu upp á 480 kW mjög vel. 
 
Þegar kerfin eru stopp verður ammoníak að mestu leyti á safngeymi utan húss og  dælukútum í vélarúmi og utanhúss, ca. 22.000 lítrar <8skipt 
niður á 3 kúta) heildarmagn (með nýrri frystigeymslu meðtaldri) og en lítið sem ekkert í frystiklefum eða frystitækjum (ekkert) og lausfrysti 
(ekkert).  
 
Í nýrri frystigeymslu bætast við  3 x 800 lítra eimar, samtals með um 2.400 lítra sem verða á ferðinni á milli dælikerfisins núverandi lausfrystis 
(IQF) og eimana.  Dælukerfið er staðsett í vélasal. 
 
Ef að þetta dælukerfi mun stoppa um einhvern tíma þá mun kælimiðill safnast meira fyrir í nýju safnhyllki (21.000 m3 rýmd í safnhylki) kerfis sem 
er staðsett utan við útvegg vélasals (undir eimsvala)   
 
Við keyrslu er ammoníakið dreift um allt kerfið og áætluð dreifing er:  

Vélasalur, dælukerfi fyrir frystigeymslur og IQF: 5.400 l 
IQF frystir með stofnlögnum: 4.920 l 
Nýr frystiklefi með stofnlögnum: 2.610 l 
Utan vélasals dælukerfi fyrir plötufrysta: 4.400 l   
Plötufrystar með stofnlögnum: 5.160 l 
Utan vélasals Eimsvalar og safnhylki:                                            5.980 l 

Samtals: 28.470 l  
 

Hljóðvist 
 

Frystigeymsla hefur að geyma sérhæfða starfsemi þar sem að þó nokkur hljóðgjöf getur verið frá búnaði til kælingar geymslunnar. Ekki er gert ráð 
fyrir fastri viðveru í frystigeymslu heldur stefnt að aukinni sjálfvirkni. Notkun og eðli frystigeymslunnar fellur því ekki undir kröfur reglugerðar til 
hljóðvistar.  
Eðli tengibyggingar er sambærileg við frystigeymslu að því leyti að ekki er gert ráð fyrir fastri viðveru en þó þannig að nokkur umferð er þar um. 
Reglugerð gerir sérstaka kröfu til ganga og tengirýma í byggingum og þá er vísað í kafla 15 í staðlinum ÍST45:2016; Hljóðvist – Flokkun íbúðar og 
atvinnuhúsnæðis. Gert er ráð fyrir að viðmið hljóðflokks C verði uppfyllt fyrir tengibygginguna. Þar er miðað við að meðahljóðísogsgildi sé að 
lágmarki αw = 0,15, ómtími sé ekki lengri en Th = 0,27xh s þar sem að h er hæð rýmis og að lokum að hljóðstig frá tæknibúnaði sé ekki meira en 
Lp,Aeq,T = 40 dB og Lp,Ceq,T = 60 dB.  
 
Öryggi 
Tekið er mið af 12. kafla byggingarreglugerðar 112/2012 við hönnun og val á frágang á búnaði í byggingunni, sbr. því sem kemur fram hér að 
framan. Handrið til varnar fallhættu eru á þjónustubrúm inni í frystiklefanum sem og á öllum stigum í húsinu, þjónustubrúm og stigum á þaki. Allur 
búnaður í húsinu er CE-merktur  í samræmi við lög og reglugerðir. Göngu- og aksturleiðir verða aðgreindar með merkingum á gólfi. Bygginginn 
verður með aðgangsstýringu að utan en hægt verður að komast út úr húsinu öllum stundum án auðkenningar. Umferðar- og aðkomuleiðir innan 
lóðar, í og við bygginguna verða með því móti að ekki skapist slysa – eða fallhætta á lóð.   

Brunavarnarlýsing  
 

Brunavarnir eru samkvæmt brunahönnun EFLU dags. 4. júlí 2024.  
 

Notkunarskilmálar 
 

Í byggingunni verður frystigeymsla og fellur hún því undir notkunarflokk 1 skv. gr. 9.1.3. í byggingarreglugerð. Frystiklefar eru ætlaðir til geymslu 
á blokkfrystum fisk við -28°C.  
Hámarksstöflunarhæð afurða í frystiklefum er 12 m í rekkum en 6,5 m í frístandandi brettastæðum. Uppröðun í geymslunni skal vera skv. 
merkingum á aðaluppdráttum.  
Takmörkuð geymsla á brettum og öðrum brennanlegum vörum er heimil á afmörkuðu svæði í tengibyggingu, samtals 50 m2 svæði. Frítt svæði í 
kringum geymslusvæði skal vera a.m.k. 1,5 metrar og innan þess svæðis má ekkert brennanlegt vera. Geymslusvæði skal vera afmarkað með 
merkingum á gólfi. Hámarksstöflunarhæð 2,5 m. Svæði skal auðkennt með merkingum á gólfi. Geymslusvæðið er sýnt á aðaluppdráttum. 
 
Brunaviðvörunarkerfi 
 

Í allri byggingunni er brunaviðvörunarkerfi samkvæmt reglum HMS og ÍST EN 54. Stjórnstöð brunaviðvörunarkerfisins er staðsett í anddyri 
starfsmannaaðstöðu í núverandi byggingu. Útstöð kerfisins ásamt upplýsingaskjá verður við aðalinngang að tengibyggingu núverandi og nýrrar 
frystigeymslu. Við stöðina er hægt að stýra reykræsiblásurum frystiklefa og neyðarloftræsingu. Brunastöð tengist brunaviðvörunarkerfi núverandi 
byggingar. 
 
Handslökkvibúnaður 
 

Slöngukefli skulu vera skv. ÍST EN 671-1, staðsett skv. aðaluppdráttum. Slöngukefli verða í tengibyggingu og framan við frystiklefa.  
Handslökkvitæki skulu vera skv. ÍST EN 3, staðsett skv. aðaluppdráttum og brunahönnunarskýrslu. 
 
Reyklosun frystiklefa 
 

Reykútsog verður um tvo reykblásara á syðri gafl, sem afkasta hver um sig um sig 5 m3/s við hámarksafköst. 
Ein sjálfvirk reyklúga, 2,5 m2 að stærð, verður efst á vegg nyrðst á vesturútvegg fyrir innloft á móti reykblásurum. Einnig er inngönguhurð á 
austurútvegg, um 2 m2  og björgunarop fyrir miðjum vesturútvegg sem slökkviliðið getur opnað handvirkt til innloftunar. 
Reyklúgan opnast sjálfkrafa við brunaboð. Reykblásarar fara sjálfkrafa í gang í kjölfarið og afkasta samtals 10 m3/s. Rofar til að virkja reykblásara 
og innloftslúgu handvirkt af slökkvilið verður við stjórnstöð brunaviðvörunarkerfis og útstöð í tengibyggingu. 
Virkni og stýringum reyklosunar og er lýst í brunahönnunarskýrslu, ásamt kröfum til búnaðar. 
 
Reyklosun tengibyggingar 
 

Slökkvilið reykræstir tengibyggingu um keyrsluhurð í aðkomu slökkviliðs. Rofi til að opna hurð handvirkt verður við stjórnstöð 
brunaviðvörunarkerfis og við útstöð í tengibyggingu.  
 
ÚT-ljós og neyðarlýsing 
 

Í byggingunni verða út-ljós og neyðarlýsing skv. leiðbeiningum HMS, ÍST EN 1838 og ÍST EN 50172. Meginstaðsetningar út-ljósa skv. 
teikningum. Flóttaleiðalýsing 1 lúx verður í gönguleiðum. Svæðislýsing (0,5 lúx) verður í frystiklefa og tengibyggingu  
Neyðarlýsing (5 lúx) verður við gönguhurðar og við öryggisbúnað (handslökkvibúnað, neyðarsturtu, brunastöð o.s.frv.). 
 
Flóttaleiðir 
 

Flóttaleiðir skv. teikningu. Hurðir í flóttaleið skal vera hægt að opna innan frá án lykils eða verkfæra.  
Hurðir í flóttaleiðum frá frystiklefum opnast í flóttaátt. Hitaþráður verður í körmum frystihurða til að tryggja virkni. Búnaður verður til að gera vart 
við sig inni í frystigeymslunni og er sá búnaður tengdur inn á brunastöð. 
Björgunarop/lúgur eru í flóttaleiðum frá þjónustupalli með klifurstigum með fallvörn inni en hringstigi úti.  
 
Klæðningar 
 

Flokkun klæðninga er skv. ÍST EN 13501-1. 
Samlokueiningar í veggjum og þaki frystiklefa verða með klæðningar sem uppfylla B-s1,d0 (flokk 1).  
Klæðningar lofta og veggja eru að öðru leiti a.m.k. flokki B-s1,d0 (flokki 1). 
Gólfefni eru steinsteypt í Afl-s1 skv. ÍST EN 13501. 
 
Útveggir og þök 
 

Útveggir og þak frystiklefa verða með 160 og 200 mm þykkum PIR samlokueiningum og uppfylla þær B-s1,d0 (flokk 1). Útveggir, tengibyggingar 
verða úr 150 mm þykkum samlokueiningum með steinullareinangrun í flokki A2-s1, d0. Trapissuplötur úr stáli verða í þaki tengibyggingar og 
steinullareinangrun.  
Þakklæðning skal lágmark vera í flokki T (B(roof) (t2) skv. ÍST EN 13501-5). 
 
Brunahólfun 
 

Brunahólfun skv. teikningum.  
Skil milli frystiklefa og tengibyggingar eru úr EI60 veggjum, EI260-CSm gönguhurðum og E 60-C fellihurðum/eldvarnartjöldum. Lægra 
aðliggjandi þak tengibyggingar þarf að uppfylla REI60. 
 
Loftræsikerfi 
 

Byggingin er loftræst með vélrænni loftræsingu að hluta. Loftræsikerfum er ekki ætlað sérstakt hlutverk í bruna. Þannig skal frá þeim gengið að þau 
rýri ekki brunahólfun né stuðli að útbreiðslu reyks. Brunahólfun loftræsikerfis skal uppfylla sömu kröfur og brunahólfun í byggingunni almennt 
(veggir og hæðaskil bruna- og reykhólfa). Loftinnblástur skal stöðvast og bruna og reyklokur loka við reykboð frá loftinntaki eða 
brunaviðvörunarkerfi.  
 
Lyftarahleðsla 
 

Lyftarahleðsla fer fram í sér brunahólfi í tengibyggingu með EI60 veggjum, EI230-CSm hurð og E 30-C fellitjaldi. Loftræsiblásari verður við 
lyftarahleðslur sem verður alltaf í gangi við hleðslu. Við lyftarahleðslu verður neyðarsturta, augnskol og sjúkrakassi. Rafskutlur verða í sambandi á 
afmörkuðum svæði í frystigeymslu. Hleðsla á batteríum fyrir rafskutlur fer fram í lyftarahleðslurými í tengibyggingu. 
 Frystikerfi 
 

Frystikerfi frystiklefa verður með ammoníak (R717) frystimiðli. Kerfið skal hannað skv. staðlaröð ÍST EN 378 og íslenskri reglugerð nr. 12/1965 
um öryggisráðstafanir við frystikerfi og aðbúnað í frystihúsum. Lagnaleiðir eru í utanhúss að eimum. Allur búnaður tengdur frystikerfinu er 
staðsettur í sérstöku tæknirými í og við núverandi vinnsluhúsnæði. Viðeigandi rými byggingarinnar verða búin skynjurum sem skynja 
ammoníakleka og ræsa viðvörunarboð og neyðarbúnað. Viðvörun vegna ammoníakleka skal að lágmarki vera tvífasa (foraðvörun og aðalaðvörun). 
Að lágmarki skulu vera skynjarar yfir frystibúnaði í nýjum frystiklefa.  
 
Burðarvirki 
 

Súlur í  frystiklefum verða varðar með eldvarnarmálningu sem uppfylla R60 brunamótstöðu. Stálvirki (gitter) í þaki frystiklefa verður hannað miðað 
við 700 °C staðbundið hitastig vegna bruna í frystiklefa.  
Súlur í tengibyggingu verða varðar samsvarandi R60 þar sem hætta er á staðbundnum bruna, við lyftarahleðslu og skilgreint geymslusvæði. 
Meginburðarðarvirki í þaki tengibyggingar verður skal uppfylla R60.  
 
Varaafl  
 

Gera skal  ráð fyrir varaafli, sem verður brunatæknilega aðskilið frystiklefanum, sem tryggir virkni reykblásara og innloftslúgur í frystiklefanum í 
rafmagnsleysi. Það skal vera mögulegt að gangsetja varaaflið handvirkt í aðkomu slökkviliðs. Gert er ráð fyrir að annar brunavarnarbúnaður s.s. 
neyðarlýsing og brunaviðvörunarkerfi verði á varaafli með rafhlöðum. 
 
Aðstaða slökkviliðs 
 

Aðkoma slökkviliðs er um Hafnarveg sunnanmegin að byggingunni og Eyrarveg norðanmegin við bygginguna.  
Útstöð brunaviðvörunarkerfis er við aðalinngang að tengibyggingu á suðurhlið. Viðeigandi merkingar verða við aðkomu slökkviliðs. 
Slökkvilið getur staðsett brunaboð og lekaboð á útstöð brunaviðvörunarkerfis. Rofar til stýringar á reyklosun verða við aðkomu slökkviliðs við 
aðalinngang tengibyggingar og einnig við stjórnstöð brunaviðvörunarkerfis í anddyri starfsmannaaðstöðu. Gera skal viðbragðs og 
aðkomuáætlun/heimáætlun fyrir bygginguna sem tekur á bruna í frystigeymslu og áhættuþáttum sem varða ammoníak á kælikerfi. Staðsetning á 
brunahönum er sýnd á afstöðumynd. Slökkvivatnsþörf reiknast 61 l/sek.  
 
Viðhald brunavarna 
 

Gerður verður þjónustusamningur um eftirlit og viðhald á brunaviðvörunarkerfi, neyðarlýsingu, innloftunarlúgum, reykblásurum og 
handslökkvibúnaði.  Setja skal upp eigið eldvarnaeftirlitskerfi fyrir bygginguna og sérstakt eftirlit skal haft með að stöflun í frystiklefum sé í 
samræmi við notkunarskilmála. Gera skal viðbragðsáætlun og aðkomuáætlun slökkviliðs fyrir bygginguna. 
Breytingar á brunavörnum skulu hljóta samþykki viðeigandi yfirvalda og unnar í samvinnu við brunahönnuð.   

Byggingarlýsing/greinargerð, Eyrarvegur 4-12  
Frystigeymsla, fyrsti áfangi og tengibygging. Matshlutar 17 og 18 
 
Stærðir: 
 
Brúttóflatarmál nýbygginga samtals:    2.707,0 m² og brúttórúmmál  39.867,2 m3  
 
Brúttóflatarmál tengibyggingar rýmisnrúmer 0101:    637,0 m² og brúttórúmmál   4.777,5 m3  
Brúttóflatarmál frystigeymslu, rýmisnrúmer  0102:    2070,0 m² og brúttórúmmál 34.543,3 m3 
 
Fyrir eru á lóðinni 17 matshlutar með byggingará frá 1962 til 2023, brúttóflatarmál samtals 7475,6 m² samkvæmt fasteignaskrá og þá er ekki búið að 
skrá nýja starfsmannaaðstöðu (mhl 17) hjá mannvirkjastofnun.  
 
Brúttóflatarmál bygginga á lóð verður samtals:   10.182,6 m²  
 
Flatarmál lóðar 22.199 m². Nýtingarhlutfall 0,46.  
 
Lýsing á starfsemi 
 

Byggja á frystigeymslu til geymslu á frystum afurðum og tengibyggingu milli núverandi frystigeymslu og nýrrar frystigeymslu, sem jafnframt nýtist 
fyrir flutning afurða frá frystihúsi að frystigeymslu og útskipunar þeirra.  Í frystigeymslunni er gert er ráð fyrir að afurðir verði geymdar á brettum í 
rekkum og litlar rafskutlur muni sjá um flutning afurða innan þeirra. Rafskutlur verða færðar milli hæða í rekkum með lyfturum.  Frystigeymsla er 
kæld niður í allt að -28°C en forrými  hitað að 10°C.  Gert er ráð fyrir einum til tveim mönnum við umsjón og þjónustu í klefanum þegar vinnsla er í 
gangi og að tveir til fjórir menn geti verið að störfum í frystiklefa og tengibygginu þegar afurðum er skipað út. 
 
Aðal- , og starfsmannainngangur frystihúss er í nýlegri starfsmannaaðstöðu sunnan við núverandi frystgeymslu. 40 bílastæði eru á lóðinni norðan 
við nýja frystigeymslu auk annarra bílastæða á lóð við vélasal og vestan við frystihús. Eitt bílastæði fyrir hreyfihamlaða verður við nýja 
starfsmannaaðstöðu. Aðkoma starfsmanna frá bílastæðum verður um undirgöng undir tengibyggingu. Aðgangsstýring verður að bygginguni. Eðli 
starfseminnar kallar ekki á að uppfylla þurfi skilmála deiliskipulags um bílastæðafjölda fyrir Eyrarvega 4-12,  þar sem áætlaður fjöldi fólks á hverri 
vakt er um 40 manns auk. 5 manns í skrifstofuhluta.   
 
Litir utan og innanhúss eru hvítir, RAL 9010. Steyptir útveggir í bláum lit ásamt göngu- og lyftarahurðum á útveggjum.  
Sorp verður meðhöndlað samkvæmt reglugerð um meðhöndlun úrgangs og eru gámar fyrir flokkað sorp á lóð við vesturhlið frystihúss. Sótt verður 
um starfsleyfi samkvæmt lögum um hollustuhætti og mengunarvarnir nr. 7/1998 m.s.br.  
 
Byggingarvirki  
 

Sig var framkallað á byggingarreit byggingarinnar með fargi og jarðvegsskipt undir  byggingum með frostfríu efni niður í kóta ~1,2 m.y.s. 
Meginburðarvirki hússanna er stálgrind, stálsúlur í veggjum og gitterbitar úr stáli í þaki. Undir súlum og sökkulveggjum eru steyptar undirstöður. 
Sökkulveggir og árekstrarvarnir eru ýmist stað- eða forsteyptar. Sökklar og plata frystigeymslu eru grundaðir á fyllingu. Gólfplata í frystigeymslu 
verður steinsteypt, 180 mm og undir henni 230 mm polysterenplasteinangrun í tveimur lögum, rakavarnarlag og hitalagnir lagðar í neðri sökkulplötu.
U-gildi gólfs 0,13 W/m2K. Klæðningar þaks og veggja frystigeymslu 160 og 200 mm þykkar, vottaðar PIR stálsamlokueiningar fyrir frystigeymslur 
og tvöfaldri þéttingu í lás, U-gildi að hámarki 0,14 W/m2K fyrir þak og 0,11 W/m2K fyrir veggi. Tvöfalt lag af þakpappa er brætt á þak, vandlega 
festur á þakbrúnir. Heildarleiðnitap frystigeymslu er 75,9 kW mv. innihita < -25°C , 12 gráður í tengibyggingu og útihita 15°C. 
Tengibygging og undirgögn eru grunduð á fyllingu. Gólfplata að jafnaði 150 mm þykk en undir ýmis tæki og búnað verður platan styrkt.  
Einangrun er 50 mm undir plötu ásamt því að forsteyptir útveggir eru einangraðir niður fyrir gólfplötu, U-gildi 0,40 W/m2/K. Klæðningar veggja eru 
um 150 mm þykkar stálsamlokueiningar með steinullareinangrun, U-gildi 0,22 W/m2/K. Neðsti hluti veggja er steyptur og einangraður að utan með 
100 mm einangrun U-gildi 0,35 W/m2/K  Hlutfall reiknaðs leiðinitaps og leiðnitaps skv. orkuramma er 0,59. Leiðnitap á fermetra gólfs pr. °C er 0,60
W/m2/°K. Reiknað vegið leiðnitap útveggja er 0,3 W/m2/°K. Heildarleiðnitap tengibyggingar er 29,1 kW mv. innihita < 12°C og útihita -15°C.  
Rakavörn frystigeymslu er að utanverðu, stálplötuklæddar frystiklefaeiningar með tvöföldum lás, hannaðar fyrir frystigeymslur. Rakavörn er undir 
einangrun í gólfi frystigeymslu og allur frágangur rakavarnarlags og tengingar vandaðar. Rakavörn tengibyggingar er að innanverðu á 
stálplötuklæddum samlokueiningum. Rakavörn er í þaki og tengingar rakavarnarlags og þéttingar við veggi, kringum glugga og hurðir vandaður. 
Innveggir eru steinullareiningar og/eða gifsveggir með blikkstoðum. Hljóðvistar- og brunakröfur eru sýndar á uppdráttum.  
 
Algild hönnun 
 

Ekki er gerð krafa um að fyrsti áfangi frystigeymslu og tengibygging sé hönnuð m.t.t. algildrar hönnunar. Breiðar og góðar keyrsluhurðir eru á 
tengibyggingu og frystigeymslu og aðgengi að þeim gott.   
 
Pípulagnir og loftræsing 
 

Inntök fyrir kalt vatn eru í frystihúsi. Allar kæli- og hitalagnir verða lagðar utanáliggjandi nema gólfhitalagnir í frystiklefa, tengibyggingu og stigum 
í aðkomu. Frárennslislagnir eru lagðar í fyllingu. Tengibygging verður hituð með rafmagns- og/eða vatnshitablásurum og varma frá kælivélum. Um 
lagnir og lagnavinnu gilda ákvæði DS428. Vélræn loftræsing verður í húsinu og nánar gerð grein fyrir henni á séruppdráttum. Um kælimiðla, 
þjöppur, varabirgðir kælimiðils og öryggisbúnað gildir reglugerð 12/1965 um öryggisráðstafanir við frystikerfi og aðbúnað í frystihúsum. 
Frystiklefinn verður kældur með blásurum og koma lagnir frá núverandi vélasal á millilofti yfir núverandi frystigeymslu. Kælilagnir fyrir nýja 
frystigeymslu verða úti yfir þaki tengibyggingar ásamt þjónustubrú fyrir þær. Þrýstijöfnunartúður með afísingarbúnaði koma á frystiklefa. Gerð er 
nánari grein fyrir brunavörnum og loftræsingu kælikerfis í kaflanum um brunavarnir. Afrakatæki verða í rýmum milli frystiklefa.  
 
Raforkuvirki  
 

Inntök rafmagns- og smáspennuheimtauga eru í frystihúsi. Stofn fyrir bygginguna verður tekinn úr greinitöflu í núverandi frystihúsi. Greinitöflur 
verða á nokkrum stöðum í byggingunni. Allar raflagnir verða lagðar utanáliggjandi í strengstigum og pípum.  
Öll rafmagnshönnun fylgir ákvæðum byggingarreglugerðar Nr. 112/2012 Mannvirkjastofnun, Raflagnir bygginga ÍST 200-2006, reglugerðar um 
raforkuvirki nr. 678/2009, með áorðnum breytingum og einnig „Tæknilegum Tengiskilmálum Raforkudreifingar“ TTR- 2009. 
Lýsing hússins innandyra fylgir ÍST EN 12464-2:2014 um lágmarksgildi birtu í rými/á vinnusvæði. Allir ljósgjafar verða LED.  Notast er við 
ljósreikniforritið Dialux við hermun á birtumagni til að trygga eftir bestu getu að hönnunarskilyrði séu uppfyllt við hönnun. Í hönnun verður leitast 
við að ljósgjafar og stýringar stuðli að orkusparnaði í húsinu. Hönnun lýsingar, ljósmagn og glýjustuðlar eru í samræmi við ÍST EN 12464-2 
Neyðarlýsing og út-ljós fylgir leiðbeiningum Mannvirkjastofnunar, ÍST EN 1838 og ÍST EN 50172. Staðsetningar út-ljósa skv. teikningum. 
Flóttaleiðalýsing 1 lúx verður í gönguleiðum. Svæðislýsing (0,5 lúx) verður í frystiklefum, forrými, tengibyggingu. 
Neyðarlýsing 15 lúx, verður í stigum frá þakrými. Neyðarlýsing (5 lúx) verður við gönguhurðar og við öryggisbúnað, handslökkvibúnað, 
neyðarsturtur, brunastöð o.s.frv.. 












